
UPUTSTVO ZA POPUNJAVANJE OBRASCA
 "EVIDENCIJA ZA PREDMETE U VEZI SA ODUZIMANJEM PROTIVPRAVNO STEČENE IMOVINSKE KORISTI U 2026. GODINI” 


I. POPUNJAVANJE OBRASCA  “EVIDENCIJA ZA PREDMETE U VEZI SA ODUZIMANJEM PROTIVPRAVNO STEČENE IMOVINSKE KORISTI U 2026. GODINI” 

NAPOMENA: U Obrazac “Evidencija za predmete u vezi sa oduzimanjem protivpravno stečene imovinske koristi u 2026. godini ” (u daljem tekstu: Obrazac) se isključivo unose podaci o događajima koji su se desili tokom 2026. godine. To podrazumijeva da se za konkretan predmet ne unose podaci retroaktivno, odnosno podaci o događajima iz prethodnih izvještajnih perioda. Primjer: U tužilačkom predmetu TXY 0 KT 0042841 20, odnosno sudskom predmetu XY 0 K 076979 21 K donesena je prvostepena presuda u 2026. godini kojom se oduzima imovinska korist u iznosu od 1 milion KM. Financijska istraga u ovom predmetu je provedena 2020. godine, dok je rješenje o određivanju privremenih mjera osiguranja imovine doneseno  tokom  2021. godine. U navedenom primjeru u Obrazac se unose samo podaci o presudi iz 2026. godine. U Obrazac se ne unose navedeni podaci o finansijskoj istrazi i rješenju o osiguranju imovine obzirom da se odnose na godine prije izvještajnog perioda.     

· Unijeti naziv tužilaštva.

· Unijeti ime i prezime šefa pisarnice koji je sačinio Obrazac (član 3. Smjernica za glavne tužioce Tužilaštva BiH, Republičkog javnog tužilaštva RS, Federalnog tužilaštva FBiH i Tužilaštva BD BiH za donošenje opšteg obavezujućeg uputstva o uspostavljanju internog mehanizma koordinacije u tužilaštvima u vezi sa oduzimanjem imovinske koristi pribavljene krivičnim djelom broj: 06-09-11-3518-2/2026 od 25.09.2026. godine). 

· Unijeti ime i prezime tužioca koji je određen za “kontakt tačku” za koordinaciju u skladu sa članom 1. i članom 2. Smjernica za glavne tužioce Tužilaštva BiH, Republičkog javnog tužilaštva RS, Federalnog tužilaštva FBiH i Tužilaštva BD BiH za donošenje opšteg obavezujućeg uputstva o uspostavljanju internog mehanizma koordinacije u tužilaštvima  u vezi sa oduzimanjem imovinske koristi pribavljene krivičnim djelom broj: 06-09-11-3518-2/2026 od 25.09.2026. godine). 

· Unijeti ime i prezime postupajućeg tužioca/tužiteljice.

1. i 1a TUŽILAČKI I SUDSKI BROJ PREDMETA

U ovu rubriku unosite broj tužilačkog i sudskog predmeta u kojem se u toku 2026. godine desio neki od događaja koji se bilježe u ostalim rubrikama ovog Obrasca. Obrazac je potrebno popunjavati za sve vrste predmeta u kojima je u toku 2026. godine došlo do predlaganja mjera osiguranja ili oduzimanja imovinske koristi pribavljene krivičnim djelom bilo u skladu sa Krivičnim zakonom/zakonikom i Zakonom o krivičnom postupku, bilo u skladu sa posebnim zakonodavstvom koje je na snazi u Republici Srpskoj, Federaciji Bosne i Hercegovine i Brčko Distriktu Bosne i Hercegovine.

2. OSNOVNO KRIVIČNO DJELO U PREDMETU (PRIMARNI PRAVNI OSNOV)

U ovu rubriku unosite odgovarajući broj člana i stava Krivičnog zakona/zakonika (BiH, RS, FBiH ili BD BiH) ili drugog zakona koji označava osnovno krivično djelo kojim je stečena imovinska korist. Dakle, upisuje se samo jedno krivično djelo, odnosno primarno krivično djelo u predmetu. Ukoliko u predmetu za koji se popunjava ovaj Obrazac ima više lica, unosi se član i stav zakona koji je za primarno lice u tužilačkom (naredbi o provođenju istrage, optužnici itd), odnosno sudskom aktu (rješenju, presudi) naznačen kao osnovno krivično djelo. Upisuje se samo jedna odredba (član i stav) relevantnog krivičnog zakona/zakonika. Odnosno, ovaj podatak se upisuje kao skraćeni naziv krivičnog zakona/zakonika prema slijedećem primjeru: 250 (2) KZ BiH. 

2a. POVEZANA KRIVIČNA DJELA U PREDMETU

U ovu rubriku unosite sve ostale odredbe (član(ov)a i stav(ov)a) Krivičnog zakona/zakonika (BiH, RS, FBiH ili BD BiH) ili drugog zakona koji označavaju sva povezana krivična djela kojima je stečena imovinska korist, a koje nisu osnovno krivično djelo (primarni pravni osnov). Ukoliko je u predmetu za koji se popunjava ovaj Obrazac obuhvaćeno više lica, potrebno je za primarno i ostala lica u predmetu navesti sve odredbe (član i stav) navedene u tužilačkom (naredbi o provođenju istrage, optužnici itd), odnosno sudskom aktu (rješenju, presudi), osim odredbe koja je u rubrici „2. OSNOVNO KRIVIČNO DJELO U PREDMETU (PRIMARNI PRAVNI OSNOV)“ navedena za prvooptuženog. Primjer: U jednom predmetu 3 lica za koja je podignuta optužnica na slijedeći način:
Prvooptuženi se tereti za krivična djela iz članova 250 (1) KZ BiH (organizirani kriminal), 186 (2) KZ BiH (trgovina ljudima) i 209 (1) KZ BiH (pranje novca)
Drugooptuženi se tereti za krivična djela iz članova 250 (1) KZ BiH (organizirani kriminal), 186 (2) KZ BiH (trgovina ljudima) 
Trećeoptuženi se tereti za krivična djela iz članova 250 (1) KZ BiH (organizirani kriminal), 195 (2) KZ BiH (neovlašteni promet opojnim drogama) i 209 (1) KZ BiH (pranje novca)

U ovu rubriku 2a se unose redni brojevi za lica i relevantne odredbe na slijedeći način: 
1.186 (2) KZ BiH, 209 (1) KZ BiH
2. 250 (1) KZ BiH,186 (2) 
3. 250 (1) KZ BiH,195 (2) KZ BiH, 209 (1) KZ BiH. 

U ovu rubriku se ne unosi član 250 (1) KZ BiH za prvooptuženog jer se isti unosi u rubriku               „2. OSNOVNO KRIVIČNO DJELO U PREDMETU (PRIMARNI PRAVNI OSNOV)“.

3. FINANSIJSKA ISTRAGA 

U ovu rubriku unosite broj “1” samo ukoliko je u predmetu u toku 2026. godine donesena posebna naredba o provođenju finansijske istrage. Ukoliko posebna naredba nije donesena u toku 2026. godine u ovu rubriku unosite broj “0”.

3a. DATUM POKRETANJA FINANSIJSKE ISTRAGE
U ovu rubriku unosite datum pokretanja finansijske istrage, a koja je pokrenuta u toku 2026. godine. 

4. PRIJEDLOG ZA PRIVREMENU MJERU OSIGURANJA

U ovu rubriku unosite broj “1” samo ukoliko je u 2026. godini podnesen prijedlog za određivanje privremene mjere osiguranja. Ukoliko prijedlog ili prijedlozi za određivanje privremenih mjera osiguranja nisu podnošeni u toku 2026. godine u ovu rubriku unosite broj “0”.

4a. DATUM PODNOŠENJA PRIJEDLOGA ZA PRIVREMENU MJERU OSIGURANJA 

U ovu rubriku unosite datum podnošenja prijedloga za privremenu mjeru osiguranja, a koja je podnesena u toku 2026. godine. 

5. PREDLOŽENO PROŠIRENO ODUZIMANJE

U ovu rubriku unosite broj “1” samo ukoliko je u 2026. godini u predmetu podnesen prijedlog za prošireno oduzimanje imovinske koristi pribavljene krivičnim djelom. Ukoliko prijedlog za prošireno oduzimanje nije podnesen u toku 2026. godine u ovu rubriku unosite broj “0”.

6. PREDLOŽENO ODUZIMANJE OD TREĆIH LICA

U ovu rubriku unosite broj “1” samo ukoliko je u 2026. godini u predmetu predloženo i oduzimanje imovinske koristi pribavljene krivičnim djelom od trećih lica. Ukoliko oduzimanje imovinske koristi od trećih lica nije predloženo u toku 2026. godine u ovu rubriku unosite broj “0”.

7. BROJ PREDLOŽENIH PRIVREMENIH MJERA OSIGURANJA

U ovu rubriku unosite podatak o ukupnom broju predloženih privremenih mjera osiguranja u prijedlogu podnesenim u predmetu u toku 2026. godine. Ukoliko nije bilo predloženih privremenih mjera osiguranja u 2026. godini unosite broj “0” ili ostavljate rubriku praznu.

8. RJEŠENJE O ODREĐIVANJU PRIVREMENIH MJERA OSIGURANJA

U ovu rubriku unosite broj “1” samo ukoliko je u 2026. godini doneseno rješenje o određivanju privremenih mjera osiguranja. Ukoliko nije bilo donesenih rješenja o određivanju privremenih mjera osiguranja u 2026. godini u ovu rubriku unosite broj “0”.

8a. DATUM DONOŠENJA RJEŠENJA O ODREĐIVANJU PRIVREMENIH MJERA OSIGURANJA

U ovu rubriku unosite datum donošenja rješenja o određivanju privremenih mjera osiguranja, a koje je doneseno u toku 2026. godine. 



9. BROJ ODREĐENIH PRIVREMENIH MJERA OSIGURANJA

U ovu rubriku unosite ukupan broj određenih privremenih mjera osiguranja koje su određene rješenjem donesenim u 2026. godini u predmetu. Ako takvih rješenja nije bilo u 2026. godini ostavite rubriku praznu ili unesite broj “0”.

10. VRIJEDNOST OSIGURANE IMOVINE U PREDMETU (KM)

Unose se isključivo (protu)vrijednosti izražene u novcu. U ovu rubriku je potrebno unijeti ukupnu novčanu (protu)vrijednost imovine koja je osigurana rješenjima o određivanju privremenih mjera osiguranja koja su u predmetu donesena u toku 2026. godine. Ukoliko u 2026. godini nije bilo donesenih rješenja rubriku ostaviti praznu ili unijeti broj “0”. Iznos novčane vrijednosti je potrebno u ovu rubriku prepisati iz rješenja o određivanju privremenih mjera osiguranja izražen u konvertibilnim markama u slijedećem formatu: npr 10.000,00 KM (desethiljada konvertibilnih maraka). Ukoliko se radi o iznosu izraženom u drugoj valuti potrebno je da takvu valutu pretvorite u konvertibilne marke i u ovu rubriku unesete iznos izražen u konvertibilnim markama. U slučaju da iznos novčane (protu)vrijednost imovine nije naveden u rješenju potrebno je da, za potrebe ovog izvještaja, unesete procijenjenu vrijednost imovine izraženu u konvertibilnim markama. Potrebno je u ovu vrijednost uvrstiti i vrijednost osigurane imovine po osnovu proširenog oduzimanja, kao i vrijednost osigurane imovine osigurane od trećih lica. 

11. PRIJEDLOG ZA TRAJNO ODUZIMANJE IMOVINE

U ovu rubriku unosite broj “1” samo ukoliko je bilo prijedloga za trajno oduzimanje imovine podnesenih u predmetu u toku 2026. godine. Nije važno da li se trajno oduzimanje predlagalo u samoj optužnici u skladu sa Krivičnim zakonom/zakonikom i Zakonom o krivičnom postupku ili u posebnom prijedlogu u skladu sa posebnim zakonodavstvom o oduzimanju imovine stečene izvršenjem krivičnog djela, svaki prijedlog se bilježi. Primjerice, ukoliko je tužilac u optužnici istakao prijedlog za trajno oduzimanje imovine, to će se bilježiti kao jedan (1) podneseni prijedlog. Jednako tako, ukoliko je prijedlog podnesen uz optužnicu ili nakon podizanja optužnice ili čak nakon okončanja krivičnog postupka (primjerice u RS-u), ti će se prijedlozi također bilježiti u ukupan broj prijedloga za trajno oduzimanje u ovoj rubrici. Ukoliko nije predloženo u 2026. godini u ovu rubriku unesite broj “0”.

11a. DATUM PODNOŠENJA PRIJEDLOGA ZA TRAJNO ODUZIMANJE IMOVINE 

U ovu rubriku unosite datum podnošenja prijedloga za trajno oduzimanje imovine, a koji je podnesen u toku 2026. godine. 


12. VRIJEDNOST IMOVINE ZA KOJU JE PREDLOŽENO TRAJNO ODUZIMANJE (KM)

Unose se isključivo (protu)vrijednosti izražene u novcu. U ovu rubriku je potrebno unijeti ukupnu novčanu (protu)vrijednost imovine za koju je u 2026. godini podnesen prijedlog za trajno oduzimanje (dakle, ukoliko ste takve prijedloge prethodno registrovali u predmetu). Ukoliko u 2026. godini nije u predmetu podnesen prijedlog za trajno oduzimanje, rubriku ostaviti praznu ili unijeti broj “0”. Iznos novčane (protu)vrijednosti je potrebno u ovu rubriku prepisati iz prijedloga za trajno oduzimanje izražen u konvertibilnim markama u slijedećem formatu: npr 10.000,00 KM (desethiljada konvertibilnih maraka). Ukoliko se radi o iznosu izraženom u drugoj valuti potrebno je da takvu valutu pretvorite u konvertibilne marke i u rubriku unesete iznos izražen u konvertibilnim markama. U slučaju da iznos novčane (protu)vrijednosti imovine nije naveden u prijedlog za trajno oduzimanje potrebno je da, za potrebe ovog izvještaja,  unesete procijenjenu vrijednost imovine izraženu u konvertibilnim markama. Potrebno je u ovu vrijednost uvrstiti i vrijednost imovine za koju je predloženo trajno oduzimanje imovine po osnovu proširenog oduzimanja, kao i vrijednost imovine od trećih lica koja je obuhvaćena prijedlogom za trajno oduzimanje.


13. PRVOSTEPENA ODLUKA

Za prvostepenu odluku unosite slijedeće podatke samo ukoliko je ona donesena u 2026. godini:

a) DONESENA PRVOSTEPENA PRESUDA KOJOM SE IZRIČE MJERA TRAJNOG ODUZIMANJA I DATUM PRVOSTEPENE PRESUDE DONESENE TOKOM 2026. GODINE

Unijeti “1” ukoliko je prvostepena presuda donesena u 2026. godini, unijeti “0” ukoliko presuda nije donesena u 2026. godini. U narednu rubriku potrebno je unijeti datum presude koja je donesena u 2026. godini.

b) DONESENO PRVOSTEPENO RJEŠENJE O TRAJNOM ODUZIMANJU IMOVINE (za nivo   Republike Srpske)

Unijeti “1” ukoliko je prvostepeno rješenje doneseno u 2026. godini, unijeti “0” ukoliko rješenje nije doneseno u 2026. godini. U narednu rubriku potrebno je unijeti datum rješenja koje je doneseno u 2026. godini.

c) IZREČENA MJERA PROŠIRENOG ODUZIMANJA

Unijeti “1” ukoliko je u prvostepenoj presudi ili prvostepenom rješenju izrečena mjera proširenog oduzimanja imovine u 2026. godini, a “0” ukoliko nije.

d) IMOVINA ODUZETA OD TREĆIH LICA

Unijeti “1” ukoliko je u prvostepenoj presudi ili prvostepenom rješenju oduzeta imovina od trećih lica u 2026. godini. U protivnom unijeti broj “0”.

e) VRIJEDNOST TRAJNO ODUZETE IMOVINE U PRVOSTEPENIM ODLUKAMA (KM)

Unose se isključivo (protu)vrijednosti izražene u novcu. U ovu rubriku je potrebno unijeti ukupnu novčana (protu)vrijednost imovine koja je oduzeta prvostepenom sudskom odlukom donesenom u 2026. godini. Ukoliko u 2026. godini nije u predmetu donesena prvostepena sudska odluka, rubriku ostaviti praznu ili unijeti broj “0”. Iznos novčane (protu)vrijednosti je potrebno u ovu rubriku prepisati iz prvostepene sudske odluke izražen u konvertibilnim markama u slijedećem formatu: npr 10.000,00 KM (desethiljada konvertibilnih maraka). Ukoliko se radi o iznosu izraženom u drugoj valuti potrebno je da takvu valutu pretvorite i u rubriku unesete iznos izražen u konvertibilnim markama. U slučaju da iznos novčane (protu)vrijednosti imovine nije naveden u prvostepenoj sudskoj odluci potrebno je da, za potrebe ovog izvještaja, unesete procijenjenu vrijednost imovine izraženu u konvertibilnim markama. Potrebno je u ovu vrijednost uvrstiti i vrijednost imovine koja je trajno oduzeta po osnovu proširenog oduzimanja, kao i vrijednost imovine koja je trajno oduzeta od trećih lica. 

f) DONESENA PRAVOSNAŽNA PRVOSTEPENA PRESUDA KOJOM SE IZRIČE MJERA TRAJNOG ODUZIMANJA

Unijeti “1” ukoliko je prvostepena presuda, kojom se izriče mjera trajnog oduzimanja, donesena u 2026. godini pravosnažna, unijeti “0” ukoliko prvostepena presuda, kojom se izriče mjera trajnog oduzimanja, donesena u 2026. godini nije pravosnažna.

g) DONESENO PRAVOSNAŽNO PRVOSTEPENO RJEŠENJE O TRAJNOM ODUZIMANJU IMOVINE (za nivo   Republike Srpske)

Unijeti “1” ukoliko je prvostepeno rješenje o trajnom oduzimanju imovine doneseno u 2026. godini pravosnažno, unijeti “0” ukoliko prvostepeno rješenje o trajnom oduzimanju imovine, doneseno u 2026. godini nije pravosnažno.

14. DRUGOSTEPENA ODLUKA

Za drugostepenu odluku unosite slijedeće podatke samo ukoliko je ona donesena u 2026. godini:

a) DONESENA DRUGOSTEPENA PRESUDA KOJOM SE IZRIČE MJERA TRAJNOG ODUZIMANJA I DATUM DRUGOSTEPENE PRESUDE DONESENE TOKOM 2026. GODINE

Unijeti “1” ukoliko je drugostepena presuda donesena u 2026. godini, unijeti “0” ukoliko presuda nije donesena u 2026. godini. U narednu rubriku potrebno je unijeti datum drugostepene presude koja je donesena u 2026. godini.

b) DONESENO DRUGOSTEPENO RJEŠENJE O TRAJNOM ODUZIMANJU IMOVINE (za nivo Republike Srpske)

Unijeti “1” ukoliko je drugostepeno rješenje doneseno u 2026. godini, unijeti “0” ukoliko rješenje nije doneseno u 2026. godini. U narednu rubriku potrebno je unijeti datum drugostepenog rješenja koje je doneseno u 2026. godini.

c) IZREČENA MJERA PROŠIRENOG ODUZIMANJA

Unijeti “1” ukoliko je u drugostepenoj presudi ili drugostepenom rješenju izrečena mjera proširenog oduzimanja imovine u 2026. godini, a “0” ukoliko nije.

d) IMOVINA ODUZETA OD TREĆIH LICA

Unijeti “1” ukoliko je u drugostepenoj presudi ili drugostepenom rješenju oduzeta imovina u 2026. godini od trećih lica. U protivnom unijeti broj “0”.

e) VRIJEDNOST TRAJNO ODUZETE IMOVINE U DRUGOSTEPENIM ODLUKAMA (KM)

Unose se isključivo (protu)vrijednosti izražene u novcu. U ovu rubriku unosi se ukupna  novčana (protu)vrijednost imovine koja je oduzeta drugostepenom sudskom odlukom donesenom u 2026. godini. Ukoliko u 2026. godini nije u predmetu donesena drugostepena sudska odluka, rubriku ostaviti praznu ili unijeti broj “0”. Iznos novčane (protu)vrijednosti je potrebno u ovu rubriku prepisati iz drugostepene sudske odluke izražene u konvertibilnim markama u slijedećem formatu: npr 10.000,00 KM (desethiljada konvertibilnih maraka). Ukoliko se radi o iznosu izraženom u drugoj valuti potrebno je da takvu valutu pretvorite u konvertibilne marke i u rubriku unesete iznos izražen u konvertibilnim markama. U slučaju da iznos novčane (protu)vrijednosti imovine nije naveden u drugostepenoj sudskoj odluci potrebno je da, za potrebe ovog izvještaja, unesete procijenjenu vrijednost imovine izraženu u konvertibilnim markama. Potrebno je u ovu vrijednost uvrstiti i vrijednost imovine koja je trajno oduzeta po osnovu proširenog oduzimanja, kao i vrijednost imovine koja je trajno oduzeta od trećih lica. 

f) DONESENA PRAVOSNAŽNA DRUGOSTEPENA PRESUDA KOJOM SE IZRIČE MJERA TRAJNOG ODUZIMANJA

Unijeti “1” ukoliko je drugostepena presuda, kojom se izriče mjera trajnog oduzimanja, donesena u 2026. godini pravosnažna, unijeti “0” ukoliko drugostepena presuda, kojom se izriče mjera trajnog oduzimanja, donesena u 2026. godini nije pravosnažna.


g) DONESENO PRAVOSNAŽNO DRUGOSTEPENO RJEŠENJE O TRAJNOM ODUZIMANJU IMOVINE (za nivo   Republike Srpske)

Unijeti “1” ukoliko je drugostepeno rješenje o trajnom oduzimanju imovine doneseno u 2026. godini pravosnažno, unijeti “0” ukoliko drugostepeno rješenje o trajnom oduzimanju imovine, doneseno u 2026. godini nije pravosnažno.



15. VRIJEDNOST IMOVINE VRAĆENE NA DRUGI NAČIN (DOBROVOLJNO)

Ova rubrika unesena je kako bi se omogućilo bilježenje novčane (protu)vrijednosti imovine koja je, u toku 2026. godine, vraćena u budžet na drugi način, odnosno dobrovoljno, ali u vezi sa određenim predmetom. U praksi postoje primjeri predmeta kojim je prije sačinjavanja sporazuma o priznanju krivnje od optuženog traženo da (kao uslov za sačinjavanje sporazuma) vrati stečenu korist u budžet, što je optuženi i učinio. Ova imovina bi se bilježila odvojeno jer ne ulazi u zbir vrijednosti trajno oduzete imovine po sudskoj odluci obzirom da je vraćena prije donošenja odluke. Iznose je potrebno unositi u konvertibilnim markama. Ukoliko se radi o iznosu izraženom u drugoj valuti potrebno je da takvu valutu pretvorite i u rubriku unesete iznos izražen u konvertibilnim markama. U slučaju da iznos novčane (protu)vrijednosti takve imovine nije naveden, potrebno je da, za potrebe ovog izvještaja, unesete procijenjenu vrijednost imovine izraženu u konvertibilnim markama. 

16. PODACI IZ PREDMETA UNESENI U T(CMS) MODUL ZA EVIDENTIRANJE PODATAKA O PROTIVPRAVNO STEČENOJ IMOVINSKOJ KORIST 

U ovoj rubrici potrebno je navesti informaciju o tome da li je tužilaštvo, za predmete za koje su unijeti podaci u ovaj Obrazac, evidentirani i odgovarajući podaci u T(CMS) Modul za evidentiranje oduzete imovine stečene izvršenjem krivičnog djela. Unijeti “1” ukoliko su podaci evidentirani u T (CMS) Modul, a “0” ukoliko nisu. Ukoliko podaci nisu evidentirani u T (CMS) Modul potrebno, bez odlaganja, dostaviti VSTV-u BiH obrazloženje.

17.  VSTV-U BIH DOSTAVLJENA KOPIJARJEŠENJA/PRESUDE/A (DA/NE)

U ovoj rubrici potrebno je potvrditi  da tužilaštvo dostavlja VSTV-u BiH, uz Obrazac, kopije  rješenja (uključujući i rješenja kojima se određuje privremena mjera osiguranja)/presuda donesenih u izvještajnom periodu za koji su uneseni podaci u Obrazac. Ukoliko navedeni dokumenti nisu dostavljeni, potrebno, bez odlaganja, dostaviti VSTV-u BiH obrazloženje.


II. DOSTAVLJANJE POPUNJENOG  OBRASCA  “EVIDENCIJA ZA PREDMETE U VEZI SA ODUZIMANJEM PROTIVPRAVNO STEČENE IMOVINSKE KORISTI U 2026. GODINI”

Tužilaštvo je dužno da redovno unosi tražene podatke u ovaj Obrazac. Popunjeni Godišnji Obrazac potrebno je dostaviti VSTV-u BiH, najkasnije do 31.01.2027. godine, putem e-mail adrese: vstvopai@pravosudje.ba .Također, Tužilaštvo u istom roku dostavlja informaciju VSTV-u BiH da u izvještajnom periodu nije bilo predmeta za koje se dostavljaju traženi podaci. 

